
Reguleringsføresegnene, jf. pbl. §26.

Vedteke i Tokke kommunestyre 11.03.08, sak 08/14

Desse punkta skal vere med/ teke stilling til i private reguleringsplanar:

1. Utforming av bygg med tanke på materialbruk, fargar og takvinkel.

Bygga skal harmonere ilag. Planen bør såleis ha klare føringar for val av bygg.

2. Høgder (maksimal høgde grunnmur, planering over terreng, gesimshøgde og mønehøgde).  Kan variere frå tomt til tomt m.t.p. plassering i terrenget, men skal kome klart fram i plan.
3. Bygningar skal vere tilpassa terrenget. 

Synleg del av grunnmur/pilar skal ikkje overstige 0,4 m i flatt terreng og 0,8 m i skrått terreng. 

Dersom tomt skal planerast med over 1,5m over terreng i spreitt felt, eller over 1,0m i tett felt skal dette søkjast særskild. Dette for å få bygg tilpassa tomt, og ikkje omvendt.

4. Vegar og bygg skal plasserast som vist på plankartet. Bygg vert vist med nummererte pelar i marka. Pelen skal liggje innanfor byggets ytterveggar. Detaljplassering vert tatt gjennom handsaming av byggjesaka. 

Bygg skal plasserast slik at dei ikkje øydelegg utsikt unødvendig, gjev sjenerande innsyn til eksisterande eller nye bygg, eller på annan måte unødvendig innverkar på privatlivet for andre. 
5. Planen skal avgrense arealbruken på den einskilde tomt. Anten ved største tillatne bruksareal (T-BRA) eller bebygd areal (BYA) i m2 bygg, eller ved maksimal utnyttingsgrad (T-BRA eller BYA) i prosent. 

6. Vedlagt byggjesøknaden skal det liggje ved situasjonskart og snitt/profilar som visar byggjets plassering i terrenget med alle høgder og mål (jf TEK kap IV)

7. Der det skal leggast inn vatn og kloakk kan utbygging ikkje ta til før VA-plan er godkjent.

8. Det tillatast ikkje luftspenn for elkraft innanfor planområdet. Straumkablar bør leggast i same trase som vegar, stiar eller løyper.
9. All graving og sprenging i terrenget skal gjerast skånsamt. Område som ikkje skal nyttast til veg, parkering og byggegrunn skal førast attende til opphavleg utsjånad. Vegetasjon frå staden skal så langt råd er nyttast til revegetering. Eksisterande vegetasjon skal i størst mogleg grad takast vare på. 
Ikkje utbygde delar av tomta skal gjevast ei tiltalande utforming. Naturleg trevegetasjon må ikkje fjernast.
10. I område for fritidsbustader må det tas stilling til om det er høve til å sette opp gjerde/hekk og evt. utforming, høve for garasje/uthus/anneks og storleik/antal (inngår i pkt 5). I hytteområde er flaggstong ikkje tillate.

11. Grøntanlegg skal primært ha naturmateriale og planter som naturleg høyrer heime i området.
12. Etter at reguleringsplanen er vedtatt er det ikkje lov til å etablere privatrettslege avtaler i strid med planen.
Krav i kommuneplanen sin arealdel (med evt. kommunedelplan), lover og føreskrifter gjeld overordna. Det er utbyggjar sitt ansvar å sjå til at lovar og reglar er fylgt. 

